
АБ’ЯВА

У раённай газеце ў артыкуле « Ставка на свою, сельскую молодёжь» распавядаецца пра паседжанне райвыканкама, 
на якім было разгледжана пытанне «Пра стан працы з моладдзю ў Віцебскім раёне».  У назве артыкула–выснова,  якую 
зрабіў старшыня райвыканкаму ў ходзе дыскусіі. Відавочнай працы, здаецца, зашмат, а вынік мізэрны. У чым жа справа?

У раёне пражыва-
юць 9538 чалавек ва 
ўзросце ад 14 да 31 

года, што складае 23 адсоткі 
насельніцтва. З мэтай пад-
вышэння прафмайстэрства, 
папулярызацыі працоўных 
прафесій, замацаванні моладзі 
на вытворчасці праводзяцца 
конкурсы «Лепшы па прафесіі», 
спаборніцтвы сярод маладых 
камбайнёраў і кіроўцаў. Пад-
трымцы маладых гаспадароў 
спрыяе штогадовы конкурс на 
лепшы сельскі моладзевы пад-
ворак. Шэраг мерапрыемстваў 
накіраваны на фармаванне зда-
ровага ладу жыцця: гэта турс-
леты, рознага роду спартовыя 
спаборніцтвы, круглагадавыя 
спартакіяды школьнікаў, летнія 
і зімовыя спартакіяды сярод 
сельскіх жыхароў, турніры па 
пэйнтболе і лазертагу сярод 
моладзі ... На тэрыторыі раёна 
зарэгістраваны і дзейнічаюць 
2 моладзевых грамадскіх 
аб‘яднання: раённая 
арганізацыя ГА «БРСМ», коль-
касць якой складае 1847 чала-
век, і раённае аддзяленне Бела-
рускай моладзевай грамадскай 
арганізацыі выратавальнікаў-
пажарнікаў (1749 чалавек).

З мэтай арганізацыі вольнага 
часу і забеспячэння занятасці 
падлеткаў ва ўстановах 
адукацыі арганізавана праца 
286 кружкоў і спартовых сек-

цый, у якіх займаюцца 2987 
школьнікаў. На ўцягванне 
моладзі ў арганізаваныя 
формы дасугавай дзейнасці 
накіравана праца 96 клубных 
фармаванняў, якія наведваюць 
2632 чалавекі.

І гэта толькі частка той пра-
цы, якая вядзецца ў раёне дзе-
ля таго, каб  юнакі і дзяўчаты 
не з‘язджалі з вёскі. Але на-
ступныя дадзеныя насцярож-
ваюць.  У сярэднім штогод 
у раён прыязджае парадку 
150 выпускнікоў вышэйшых 
і сярэдніх спецыялізаваных 
навучальных устаноў  сель-
скагаспадарчага накірунку. 
З імі праходзяць сустрэчы 
кіраўніцтва райвыканкама, але 
маладыя адмыслоўцы, далёка 
не заўсёды  замацоўваюцца на 
працоўным месцы. Так з  2007 па 
2010 год у КУСХП «Задуброўе» 
былі размеркаваны 4 маладыя 
адмыслоўцы, і ніводны з іх за-
раз у гаспадарцы не працуе. 
У КУСХП «Вымна» за апошнія 
5 гадоў прыбылі 26 маладых 
адмыслоўцаў. Замацаваліся 11, 
у т. л. з вышэйшай адукацыяй 
– 4.

Здавалася б, ад такой 
велізарнай прафілактычнай 
працы павінен быць і значны 
практычны вынік–моладзь 
мусіла б заставацца ў раёне 
на шматлікіх сяльгаспрадпры-
емствах. Аднак:  раз гэткае 

пытанне стаіць на позве дня з 
году ў год–значыць праблема  
знаходзіцца далёка ад свайго 
вырашэння. Якія ж чыннікі зму-
шаюць маладых людзей шукаць 
лепшай долі ў іншых месцах?

Мне падаецца, да гэтых 
фактараў можна аднесці: вельмі 
малы адсотак сучаснай тэхнікі і 
сучасных прадпрыемстваў, на 
якіх маладым адмыслоўцам 
было б цікава і прыбыткова 
працаваць; старыя савецкія 
падыходы ва ўзаемаадносінах 
паміж  вытворцам і ўладай, якая 
па-ранейшаму ўмешваецца ў 
ягоныя эканамічныя стасункі, 
вымушаючы яго займацца 
прыпіскамі і паказухай; ад-
сутнасць або неразвітасць 
уплыву шэраговых працоўных 
на эканамічную палітыку 
сваіх прадпрыемстваў, іхняя 
адсунутасць ад вынікаў 
эфектыўнай працы; адсталая 
інфраструктура; фінансавая і 
бытавая бесперспектыўнасць, 
якая змушае моладзь пераяз-
джаць бліжэй да бацькоў альбо 
ў тыя месцы, дзе прапануюцца 
лепшыя ўмовы жыцця і пра-
цы. Але саме галоўнае–гэта 
зламаная за саветамі трады-
цыя вольнай сялянскай пра-
цы, калі бацькі з маленства 
прышчаплялі дзіцяці любоў да 
зямлі і вынікаў сваёй дзейнасці. 
Зараз ні сям’я, ні школа не 
можа прывіць гэтай любові, бо 

яна амаль знішчана на гене-
тычным узроўні. Таму малады 
спецыяліст, уладкоўваючыся 
на сяльгаспрадпрыемства, 
найперш кіруецца матэрыяль-
най выгодай і сацыяльнымі 
гарантыямі. Колькасць жа 
тых, хто валодае прадпры-
мальнасцю, замяшанай на 
любові да сваёй працы, звед-
зена прымусовамі метадамі 
ўплыву дзяржавы да мінімуму. 
Ва ўмовах эканамічнай і 
палітычнай несвабоды–наём-
ны парабак не можа працаваць 
эфектыўна. 

Ва ўсім цывілізаваным све-
це 2-9 адсоткаў вясковага 
насельніцтва кормяць усіх 
астатніх жыхароў краіны ды 
яшчэ экспартуюць сваю пра-
дукцыю ў іншыя дзяржавы све-
ту. У Амерыцы словы “каўбой” 
і “фермер” гучаць горда, таму 
там і не няма такой праблемы, 
як недахоп кадраў.

У нас жа бальшыня вясковай 
моладзі саромеецца і свай-
го паходжання і сваёй працы. 
Таму вырашэнне гэтай пра-
блемы, як і бальшыні іншых, 
палягае ў сферы палітычнага 
і эканамічнага разняволення. 
Але пакуль дарослыя дзядзькі 
замест гэтага будуць гуляць у 
дзіцячыя гульні, замест кан-
крэтнага вырашэння прабле-
мы–яна будзе існаваць.

Рэдактар. 

У цяперашні няпросты час 
па сельсаветах назіраецца 
рост урачыстых абрадаў, за 
выключэннем Ноўкінскага, 
дзе было 10, стала 6. Затое ў 
Варонаўскім–8 пар (летась 
за 10 месяцаў - ніводнай), 
у Бабініцкім - 10 замест 7, 
Мазалаўскім - 9 замест 5, уд-
вая павялічылася (да 6) коль-
касць урачыстых абрадаў у 
Летцах.

Запатрабаваны і выязныя 
рэгістрацыі шлюбаў–сё-
лета правялі 5 урачыстых 
рэгістрацый у культурна-
гістарычным комплексе «За-
латое кола  горада Віцебску 
«Дзвіна», 2 - у музеі-сядзібе І. 
Рэпіна «Здраўнёва», а такса-
ма ў Палацы творчасці дзя-
цей і моладзі Чыгуначнага 
раёна г. Віцебску

На падставе гэтых скупых 
дадзеных карэспандэнтка “ 
Жыцця Прыдзвіння” робіць 

аптымістычныя высновы: 
«Аналізуючы вясельную ста-
тыстыку аддзела загс рай-
выканкама, пераконваеш-
ся: крызісу адносін у нас не 
назіраецца, ды і эканамічнага 
таксама - спраўлялі людзі вя-
селля і спраўляюць!»

Не думаю, што карэ-
спандэнтка настолькі 
наіўная, каб не разумець, 
што павелічэнне колькасці 
сужонцаў на 2 шлюбы–гэта 
замала для аптымістычных 
прагнозаў; што рост 
колькасці ўрачыстых 
абрадаў сам па сабе ні пра 
што не гаворыць; што рабіць 
вартыя ўвагі высновы, мож-
на толькі на падставе аналізу 
куды большай колькасці 
нюансаў, якія вызначаюць 
станоўчыя ці адмоўныя 
тэндэнцыі ў гэткай склада-
най сферы, як чалавечыя 
адносіны.

Гэткія адвольныя выва-
ды маглі б выклікаць хіба 
ўсмешку, калі б не было 
так сумна. А сумна ад таго, 
што дзяржаўныя СМІ за-
мест праўдзівага адлю-
стравання рэчаіснасці за-
ймаюцца яе скажэннем, 
бессаромным прыхарош-
ваннем, прымітыўным, не-
патрэбным запарушваннем 
чытацкіх вачэй, а–значыць 
адцягваннем часу адпушча-
нага на вырашэнне існуючых 
жыццёвых праблемаў.

Здавалася б, як мо-
гуць бяскрыўдныя вы-
сновы наконт адсутнасці 
эканамічнага крызісу ў 
краіне прынесці нейкую там 
шкоду. Могуць: маленькая 
хлусня ў рэшце рэшт далуча-
ецца да сабе падобных і на-
раджадае хлусню вялікую–
агульнадзяржаўную. 

Ян Сведка.

Пастух 
паклёпнічаў на...  
карову

МАЛЕНЬКАЯ ХЛУСНЯ 
НАРАДЖАЕ ВЯЛІКУЮ

•	 Каб	 атрымліваць	 кож-
ны	 нумар	 газеты	 «Покліч	 волі»	
паведаміце	 рэдакцыі	 аб	 гэтым	
–	 зрабіце	 бесплатную	 падпіску.	
Калі	 не	 жадаеце	 атрымліваць,	
то	 таксама	 патэлефануйце	 ў	
рэдакцыю.

•	 Рэдакцыя	 «Покліч	 волі»		
змяшчае	 бясплатныя	 абвесткі	
чытачоў	 выдання.	 Дзеля	 раз-
мяшчэння	 абвесткі	 патэлефа-
нуйце	ў	рэдакцыю.

•	 Калі	парушаны	вашы	пра-
вы	 спажыўца,	 працаўніка,	 то	
даем	 эфектыўныя	 парады	 па	
абароне	права	і	пошуку	бясплат-
ных	 юрыстаў.	 Звяртайцеся	 на	
адрас	газеты	«	Покліч	волі	».

•	 Рэдакцыя	 запрашае	
да	 супрацоўніцтва	 неабыяка-
вых	 грамадзян.	 Вашы	 навіны,	
паведамленні	 –	 нашая	 падзяка.	
Словам,	сувенірам.

Супрацоўнікі Кастрычніцкага РАУС 
наведалі Ірыну Яскевіч, якая вяла сход 
жыхароў Віцебску 8 кастрычніка, і да Таця-
ну Севярынец, якая была сакратаром схо-
ду. На абедзьвюх склалі пратаколы як на 
арганізатараў несанкцыянаванага мерапры-
емства.

Ірына Яскевіч заявіла міліцыянтам, што ня 
згодная з пратаколам:

«Мы кіраваліся законам пра мясцовыя 
сходы. Санкцыя ўладаў на такія сходы не па-
трэбная. Гэта самае я казала і ў пракуратуры 
Кастрычніцкага раёну, куды мяне выклікалі 
7 кастрычніка. Таму да пратаколу я дада-
ла свае тлумачэньні. І сказала, што на суд, 
якім мне пагражаюць, абавязкова запрашу 
і супрацоўнікаў пракуратуры, і ўдзельнікаў 
сходу — жыхароў вуліцы Хмяльніцкага, якія 
дзяліліся сваімі праблемамі падчас імпрэзы».

Тацяна Севярынец пратакол пра правапа-
рушэньне падпісваць адмовілася ўвогуле:

«Ня стала нічога падпісваць і нічога тлу-
мачыць. Не зьбіраюся тлумачыць тое, што на 
правядзеньне сходаў людзі маюць права — 
гэта прапісана ў заканадаўстве. А яшчэ мне 
сорамна падпісваць пратакол, дзе столькі 
артаграфічных памылак, я ўсё ж былая 
настаўніца расейскай мовы зь немаленькім 
стажам працы ў школе! Я так і сказала 
міліцыянтам: «Перадайце свайму кіраўніцтву, 
што я гатовая правесьці колькі заняткаў з 
вашымі супрацоўнікамі, каб яны сталі больш 
пісьменныя. Паколькі я чалавек грамадзка 
актыўны, то згодная гэта зрабіць бясплатна».

Дата суду над Ірынай Яскевіч і Тацянай 
Севярынец пакуль не вядомая: спадарыням 
сказалі, што дашлюць позвы. 

НА АРГАНІЗАТАРАК 
НАРОДНАГА СХОДУ 
СКЛАЛІ ПРАТАКОЛЫ 

ПОГЛЯД РЭДАКТАРА УЛАДА І АПАЗІЦЫЯ

КРЫТЫЧНЫЯ ЗАЎВАГІ

Летась за 10 месяцаў у раёне было зарэгістравана 47 шлюбаў, з іх 17 ва 
ўрачыстай абстаноўцы, у гэтым за аналагічны перыяд будзе адпаведна 49 і 15. 

ЗДАРЭННІ

У ходзе праверкі матэрыялу па факце вы-
творчага траўматызму ў адной з гаспадарак 
Віцебскага раёна супрацоўнікі праваахоўных 
органаў прыйшлі да высновы, што пакараць 
трэба самага траўміраванага.

Пастух з вёскі Шапурава, звярнуўся да 
медыкаў з пераломам пальца на назе і 
распавёў, што яму на нагу наступіла каро-
ва. Па словах пастуха, траўму ён атрымаў на 
працоўным месцы, на вачах у брыгадзіра, 
якая не толькі не выклікала «хуткую», але 
нават не адпусціла няшчаснага са зламаным 
пальцам дадому. Праверыўшы абставіны 
таго, што здарылася, пракуратура Віцебскага 
раёна высветліла, што мужчына зламаў 
палец, вяртаючыся з працы ў нецвяро-
зым стане, а карову і брыгадзіра проста 
навёў паклёп. Па выніках праверкі пастуха 
прыцягнулі да дысцыплінарнай адказнасці. 
Праўда, пакаралі і брыгадзіра - апынулася, 
што жанчына бачыла, што пастух п‘янствуе 
на працоўным месцы, але не адхіліла яго ад 
працы. Бязвінна абгаворанай ў гэтай гісторыі 
апынулася толькі карова.

Марына Паўлава.

Ірына Яскевіч і Таццяна Севярынец не 
згодны з пратаколам.

Плата за інтэрнаты наву-
чальных устаноў Беларусі 
павялічана ад дзвюх да сямі 
разоў і будзе залежаць ад 
камфортнасці жытла, якое 
прадстаўляецца студэнту.

Новыя кошты на 
«інтэрнаты» ўведзены паста-
новай №1420 «Пра ўнясенне 
змены і дадаткі ў пастанову 
Рады Міністраў Рэспублікі 
Беларусь ад 15 верасня 
1999 г. № 1437», якая пры-
нята беларускім урадам 24 
кастрычніка 2011 гады.

Зараз для студэнтаў 
ВНУ і факультэтаў 
д а ў н і в е р с і т э ц к а й 
падрыхтоўкі плата за пра-
жыванне ў інтэрнатах буд-
зе дыферэнцыяванай: 105 

000 рублёў за інтэрнат 1-й 
катэгорыі, 70 000 рублёў - за 
інтэрнат 2-й катэгорыі і 35 
000 рублёў - за інтэрнат 3-й 
катэгорыі. Раней кошт месца 
ў інтэрнаце складаў 15 700 
рублёў, па-за залежнасцю ад 
умоў пражывання.

Да інтэрнатаў 1-й 
катэгорыі ставяцца будынкі, 
дзе ў блоках ёсць пакоі, сан-
вузел і кухня; да інтэрнатаў 
2-й катэгорыі аднеслі 
будынкі з блокамі, дзе ёсць 
толькі пакоі і санвузел, а 
кухня агульная; у інтэрнатах 
3-й катэгорыі кухні, санвуз-
лы, душавыя памяшканні - 
агульнага карыстання, г.зн. 
яны без блокаў.

У той жа самы час наву-

чэнцы, якія атрымліваюць 
агульную сярэднюю адука-
цыю і пражываюць ва ўсіх ка-
тэгорыях інтэрнатаў, будуць 
плаціць 8750 рублёў, студэн-
ты ПТВ - 14 000 рублёў, наву-
чэнцы каледжаў і тэхнікумаў 
- 24 500 рублёў.

Нагадаем, што памер 
стыпендый ў Беларусі з 1 
верасня 2011 г. прывязаны 
да тарыфнай стаўкі першага 
разраду (118 000 рублёў) і 
складае: прэзідэнцкай - 300 
900 рублёў, імянны - 342 200 
рублёў, персанальнай - 259 
600 рублёў, сацыяльнай - 
118 000 рублёў, мінімальнай 
навучальнай (для паспява-
ючых студэнтаў) - 148 680 
рублёў.

Па-ранейшаму вельмі актуальнымі застаюцца 
выпадкі крадзяжоў дзяржаўнай маёмасці на сяльга-
спрадпрыемствах Віцебскага раёна, дый і па ўсёй краіне. 
Як адзначаюць праваахоўнікі, асноўным чыннікам 
крадзяжоў з‘яўляецца адсутнасць кантролю за працай 
вартаўнікоў з боку кіраўніцтва сельгаспрадпрыемстваў. 
Гэта дазваляе працаўнікам, якія па сваіх службовых аба-
вязках павінны ажыццяўляць ахову, самім прыкладваць 
руку да чужога дабра, не звяртаючы ўвагі на тое, што з 
яго першага спытаюць за выяўленыя выпадкі знікнення 
маёмасці.

Так працоўны КУСХП «Пестуніца» сярод белага дня 
спрабаваў таемна выкрасці дызпаліва з бакаў трактароў, 
прыпаркаваных на мехдвары. Аднак давесці свой карыслівы 
намер выкрадальніку не атрымалася. 

Падобны выпадак адбыўся і на мехдвары  ААТ «Рудакова». 
Скарыстаўшыся слабой тэхнічнай умацаванасцю аб‘ектаў 
захоўвання таварна-матэрыяльных каштоўнасцяў, непра-
цуючы грамадзянін К. бесперашкодна зліў каля 29 літраў 
дызпаліва. 

Грашаць недапрацоўкамі па ўмацаванасці сельгасаб‘ектаў 
і ў КУСХП «Вымна», ААТ «Агратруд», эксперыментальнай базе 
«Тулава», КФХ «Дуброва», а таксама філіяле «Палудзеткі» ААТ 
«Малако». 

Квапяцца на дзяржмаёмасць як у адзіночку, так і 
заручыўшыся падтрымкай калегаў. Зводзяць быдла, вы-
носяць аргтэхніку і будматэрыялы з адміністрацыйных 
будынкаў і тэрыторый прадпрыемстваў. 

З тэрыторыі фермы ў д. Гаркава «прадпрымальны» селянін 
выкраў пяць літраў дызельнага паліва, а з тэрыторыі прад-
прыемства ў в. Трыгубцы працоўны выкраў 10 літраў дызель-
нага паліва. 

Гэта толькі невялікі пералік выяўленых крымінальных 
фактаў, а колькі ж людзей здзейснілі свае намеры і засталіся па-
за ўвагай ворганаў міліцыі і адміністрацыі прадпрыемстваў. 
Разумныя зламыснікі займаюцца крадзяжамі на працягу ўсёй 
сваёй працоўнай дзейнасці і не трапляюць у поле зроку кан-
тралюючых ворганаў. І крадуць яны не столькі! Гэтыя ж няш-
часныя будуць адказваць па законе і за сябе і за таго дзядзю, 
які крадзе не толькі для сябе, а яшчэ і дзеліцца скрадзеным. У 
краіне дзе адсутнічае свабодныя рынкавыя адносіны–крад-
зяжы дзяржаўнай маёмасці амаль узаконеная з’ява!

Праваахоўныя ворганы лічаць, што асноўнымі прычынамі 
з’яўляюцца: бескантрольнасць за пакінутай на захоўванне 
тэхнікай, адсутнасць агароджы тэрыторыі склада захоўвання 
ГСМ па перыметры і наяўныя дзюры ў плоце і металічнай 
сетцы, слабое асвятленне тэрыторыі ў начны час, а таксама 
адсутнасць вартаўнічай аховы.Усё гэта безумоўна стыму-
люе недабрасумленных людзей да злачынстваў, але не яны 
з’яўляюца першапрычынамі існавання падобных з’яваў. 

Адсунутасць людзей ад кіравання сваім прадпрыем-
ствам, адсутнасць прыватнай маёмасці і іншых сродкаў і 
механізмаў эканамічнай незалежнасці чалавека, жахлівае 
безграшоўе сельскага насельніцтва, татальны алкагалізм, 
беспакаранасць, якая гадавалася дзесяцігоддзямі калгасна-
га выхавання:”Усё вакол калгаснае–усё вакол маё!”– вось тыя 
сапраўдныя чыннікі, якія штурхаюць апушчаных на дно жыц-
ця людзей на крымінальныя злачынствы.

І што б ні казалі зацікаўленыя ў знікненні крадзяжоў асо-
бы–усё будзе імітацыяй дзеяння, няшчырымі заявамі абыя-
кавых людзей, бо вырашэнне падобных з’яў ляжыць ў сфе-
ры палітычных ды эканамічных рашэнняў па змене формаў 
уласнасці і ўсяго ладу жыцця.

Відаць, гэтым людзям падабаецца з году ў год займацца 
аднымі і тымі ж праблемамі, якія ва ўмовах прагрэсуючага 
крызісу будуць толькі павялічвацца.

Якаў Дрозд.

“Усё вакол калгаснае–
усё вакол маё!”

У «Александрыне», раз-
мешчанай у азёрна-ляс-
ным краі, спалучаецца 
даўніна і сучаснасць, якія 
ідэальна падыдуць як для 
рамантычных сустрэч, ся-
мейных імпрэзаў, так і для 
загараднага ўік-энду.

Сапраўдную  асалоду 
адпачывальнікі атрыма-
юць у лазні-сауне. Усе 
хваробы прочкі праго-
няць бярозавыя, дубо-
выя і ліпавыя венікі, якія 
гаспадары аграўсадзьбы 
нарыхтоўваюць самі. Ды 
і як належыць у вясковай 
лазні, у ліпаўскай - цяпло 
ад дроў.

У сечаным з бервёнаў 
гасцёвай хатцы –печка, 
якая не дасць змерзнуць 
нават у найдужэйшыя ма-
разы. Ды і некалі гасцям 

Уладзіміра Гендэля за-
седжвацца дома. Узімку 
гаспадар запрашае за-
няцца падлёдным ловам, 
паляваннем, коўзаючыся 
на каньках, ці здзейсніць 
шпацыр на лыжах па за-
снежаным хваёвым лесе. 
Улетку можна закінуць 
вуду ў азёрную роўнядзь, 
палюбавацца мясцовымі 
прыгажосцямі з вады, 
скарыстаўшыся лодкай. У 
хаце можна згуляць пар-
тыю-другую ў шашкі, шах-
маты. 

Забаўку ў «Алексан-
дрыне» знойдуць як ста-
лыя, так і маленькія госці 
сядзібы. Нішто так не 
збліжае, як адпачынак, 
тым больш на свежым па-
ветры.

Нядаўна ў 100 ме-

трах ад хаты з‘явілася 
д о б р а ў п а р а д к а в а н а я 
пляжная зона. 

Дарожка з драўляных 
кругляшэй прывядзе гас-
цей да хаты і крытай ве-
ранды, дзе пад падстрэш-
кам маецца руская печка. 
Тут можна прыгатаваць 
у казане беларускія на-
цыянальныя стравы з 
хатніх прадуктаў: яйкаў, 
гародніны, малака, мяса. 
Апетытны шашлык ці 
сакавітае барбекю - калі 
ласка, для гэтага маюцца 
стацыянарны і пераносны 
мангал. Словам, усё, што 
трэба для вялікай і ма-
ленькай кампаніі. Утуль-
ныя і камфартабельныя 
спальныя пакоі як нельга 
лепш прыйдуцца пасля 
актыўнага адпачынку.

Гасціннасць спадара 
Уладзіміра ужо ацанілі 
не толькі віцябляне,але 
жыхары суседніх краінаў– 
палякі і расейцы. Вядо-
ма, бывае і такое, што 
даводзіцца адмаўляць 
ахвотнікам адпачыць у 
«Александрыне». Каб та-
кое выключыць, гаспадар 
сядзібы вырашыў па-
шырыць плошчу. Летась 
заклалі падмурак яшчэ ад-
ной хаты. Сёння ўжо новы 
аб‘ект амаль завершаны, 
трэба «давесці да розуму» 
ўнутраныя працы. Плану-
ецца, што ўжо неўзабаве 
яшчэ адна пабудова пад 
маркай «Александрына» 
прыме сваіх гасцей. На 
першым паверсе нава-
строя будзе размешчана 
банкетная зала. 

НЕПАКАЗНАЯ ГАСЦІННАСЦЬ
Больш за два гады таму заняўся  гаспадар сядзібы «Александрына» Уладзімір Гендэль аграэкатурызмам. Уладзімір Яўсеевіч 

проста зразумеў, што нідзе няма такіх маляўнічых месцаў, як у беларускай глыбінцы, і гэтым ён пажадаў падзяліцца з 
тымі, хто яшчэ не адкрыў для сябе прыгажосць роднага краю. Неўзабаве пра адпачынак у маляўнічым месцы Прыдзвіння, 
на беразе возера Доўгае, даведаліся і карыстальнікі Інтэрнэту. Усё часцей у в. Ліпаўцы сталі завітваць ахвотнікі адпа-
чыць удалечыні ад гарадской мітусні.

ЦІШЫНЯ ЧАТЫРОХ СЦЕНАЎ–НЕ ДЛЯ ІХ

Кажуць, што ў старэчыя гады ча-
лавек выглядае так, як ён пражыў 
сваё жыццё. Твар гаспадара хаты, 
(яму споўнілася 86 гадоў) выпра-
меньвае нейкае ўнутранае святло. 
Для ўнукаў Светы, Юлі і Янкі – ён 
герой вайны, прыклад для перай-
мання, для дочак Святланы і Аліны 
– самы лепшы і клапатлівы бацька, 
для жонкі Таццяны Пятроўны – над-
зейны спадарожнік жыцця, для 
аднавяскоўцаў – «наш Гаўрылыч».

Іван Крывіцкі ваяваў на 1-ым 
Беларускім фронце, узнагароджаны 
медалямі «За адвагу», «За вызвален-
не Варшавы», «За ўзяцце Берліна». 
Вайну памятае да драбнюткіх 
падрабязнасцяў, але ўспамінаць не 
любіць – слёзы самі набягаюць на 
вочы. Ён быў сувязістам. Увесь час 
наперадзе, у любы момант яго маг-
ла спыніць варожая куля ці шальны 
аскепак, але Бог мілаваў. За ўсю вай-
ну - ніводнага сур‘ёзнага ранення. 

З Таццянай Івана пазнаёміў 
гармонік. Галасісты хлопец, весялун, 
душа кампаніі не мог не спадабац-
ца дзяўчыне. Пажаніліся. Працавалі 
ў сельскай гаспадарцы. Іван 
Гаўрылавіч будаваў жывёлагадоўчыя 
аб‘екты, Таццяна Пятроўна праца-
вала даяркай, цялятніцай. Трымалі 
вялікую дапаможную гаспадарку. 
Паступова прыходзіў у хату даста-
так. 

У іх жыцці, нягледзячы на цяжкую 
працу, заўсёды знаходзілася месца 
песне, ад якой рабілася радасней 
і святлей. І цяпер, на схіле гадоў, 
Іван Гаўрылавіч час ад часу бярэ ў 
рукі гармонік, грае каханы матыў, 
і тады маладзеюць вочы Таццяны 
Пятроўны – можна і ў скокі пускацца, 
толькі вось ногі ўжо не тыя.

Іван Гаўрылавіч не прыгнуты ця-
жарам пражытых гадоў. У любым 
узросце, лічыць ён, трэба ўмець 
бачыць выдатнае і цешыцца кож-

ным новым днём. Сёння ветэран 
шчаслівы тым, што род яго працяг-
ваецца. Дачкамі і ўнукамі ён адкры-
та ганарыцца – разумныя, добрыя, 
дружныя.

Быў у Крывіцкіх і сын, але ён 
рана сышоў з жыцця. Страшнае 
гора сужонкі перажывалі разам, 
падтрымліваючы адно аднаго.

 –Кожны павінен думаць не толькі 
пра сябе, але і пра іншых, - кажа Тац-
цяна Пятроўна. - Прынята лічыць, 
што пажылым людзям неабходны 
супакой. Але слухаць цішыню чаты-
рох сценаў – гэта не для нас. Лепш за 
ўсё для нас, калі прыязджаюць унукі. 
Сэрца і душа цешацца ад іх галасоў, 
якія звіняць тут і там, - дадае яна.

Можна спрачацца ці згаджац-
ца з тым, што кожны мае тое, што 
заслугоўвае. Але не падлягае сум-
неву, што Крывіцкія заслужылі 
падзяку дзяцей і ўнукаў, павагу 
аднавяскоўцаў.

Гледзячы на пажылых сужонцаў, Івана Гаўрылавіча і Таццяну Пятроўну Крывіцкіх, з в. Шылы, інакш  як– лебядзіная пара 
і не скажаш. Яны заставаліся разамі  ў горы, і ў  радасці, і ў багацці, і ў беднасці, а праз год рыхтуюцца адзначыць дыямен-
тавае вяселле – 60-годдзе сямейнага жыцця. Дыямент іх кахання–добрай агранкі. Такі дыямент даражэй усіх скарбаў.

ЖЫВІ ЯК ГАСПАДАР КРЫМІНАЛ

НАШЫ ЗЕМЛЯКІ

ПАДЗЕІШЛЯХАМІ ПАМЯЦІ

Кошты на студэнцкія інтэрнаты 
павялічылі і дыферэнцыявалі

Вязняў віцебскага гета, створанага ў ліпені 1941-га гады расстрэльвалі ў роз-
ных месцах, але самыя масавыя пакаранні смерцю праходзілі ў Тулаўскім яры. З 
тых часоў прайшло 70 гадоў, але памяць не ўладная над часам.  

Нядаўна прадстаўнікі 
гарадской габрэйскай 
абшчыны ўшанавалі 
памяць парадку 10 
тысячаў  мірных 
жыхароў, галоўным чы-
нам дзяцей, жанчын 
і старых габрэйскай 
нацыянальнасці, якія 
сталі ахвярамі нямецкіх 
карнікаў у Ілаўскім яры 
блізу в. Тулава.

Цяпер пра трагедыю 
нагадвае толькі памят-
ны знак вязням габрэй-
скага гета, усталяваны 
ў чэрвені мінулага года. 
Збор сродкаў праходзіў 

па ініцыятыве гарадской 
габрэйскай абшчыны 
тры гады. Ахвяраванні 
на ушанаванне памяці 
забітых зрабілі шмат 
людзей у розных кутках 
свету. Аўтары памятнага 
знака, які ўяўляе сабой 
алегарычную постаць 
з шасціканцовай зор-
кай і надпісам «У памяці 
нашай назаўсёды» на 
трох мовах - рускай, 
беларускай і ангель-
скай - скульптар Валер 
Магутны і архітэктар 
Валер Шаронаў. Ззаду 
знака – металічная арка, 

увітая зелянінай. Неда-
лёка ўсталяваны камень 
з надпісам «Тут у 1941-
ым годзе гітлераўцы 
расстралялі каля 10000 
яўрэяў».

У сямідзесятыя 
ўгодкі з дня масава-
га пакарання смер-
цю габрэяў у в.Тулава 
прысутныя  ўшанавалі 
памяць загіблых 
хвілінай маўчання і па 
старым памінальным 
габрэйскім  звычаі 
паклалі да мемарыяль-
нага знака невялікія 
каменьчыкі.

Ушанавалі ахвяраў 
віцебскага гета



 Беларусь рухаецца ў кірунку дэ-
фолту. Міжнародныя валютныя рэ-
зервы гэтай краіны з насельніцтвам 
у 10 мільёнаў чалавек на зыходзе. 
Паводле афіцыйнай інфармацыі на 
1 кастрычніка яны склалі $ 2,2 млрд., 
суме роўнай аб‘ёму імпарту за адзін 
месяц. Але калі запасы настолькі 
малыя, заўсёды ўзнікае пытанне, ці 
магчыма іх сапраўды выкарыстаць. 
Аляксандр Лукашэнка перажывае 
свой самы сур‘ёзны крызіс за 17 
гадоў знаходжання ва ўладзе. І гэты 
крызіс можа стаць апошнім. Памылкі 
ў эканамічнай палітыцы зроблены ім 
мінулай восенню і выклікалі гэты не-
бяспечны фінансавы крызіс.

Беларусь з‘яўляецца апошняй 
савецкай эканомікай у Еўропе. 
Дзяржаўныя прадпрыемствы 
па-ранейшаму вырабляюць 70 
працэнтаў валавога ўнутранага пра-
дукту, а дзяржава рэгулюе вытвор-
часць і асноўнае цэнаўтварэнне. Буд-
зе толькі невялікім перабольшаннем 
сказаць, што Беларусь жыве за кошт 
перапрацоўкі субсідыруюцца Расеяй 
нафты і газу на Захад, экспартуючы 
лепшыя савецкія ўзоры вытворчасці 
ў правінцыі Расіі. Гэтая мадэль пра-
цавала на здзіўленне доўга, але 
Крэмль не мае асаблівай любові да 
Лукашэнкі, і асноўнай прычынай 
крызісу з‘яўляецца тое, што Расея ў 
гэтым годзе скараціла свае энерге-
тычныя субсідыі з 15 працэнтаў ВУП 
Беларусі да 7 адсоткаў. У той час як у 
жыхары расійскай правінцыі запыты 
сталі занадта высокімі для таго, каб 
набываць якую б то ні было савец-
кую прадукцыю.

Вырашальнай памылкай 
Лукашэнкі стала рашэнне падняць 
заработную плату ў дзяржаўным 
сектары на 50 працэнтаў у лістападзе 
мінулага года, да прызначаных на 
19 снежня прэзідэнцкіх выбараў. Як 
следства, у мінулым годзе сярэдняя 
рэальная заработная плата ў краіне 
вырасла на 25 адсоткаў, і дасягнула 
$ 500 у месяц, сумы, якую кіраўнік 
паабяцаў падтрымліваць праз за-
вышаны абменны курс у адносінах 
да даляра ЗША. Завышаны курс бе-
ларускага рубля выклікаў зияющий 
дэфіцыт бягучага рахунку роўны 
15,5 адсотка ВУП, або $ 8,5 млрд. у 
2010 годзе.

Нягледзячы на гэта, вынікі 
прэзідэнцкіх выбараў для 
Лукашэнкі былі настолькі дрэннымі, 
што афіцыйныя справаздачы 
назіральнікаў наводзяць на думку, 
што ён іх скраў, выкарыстоўваючы 
гвалт і прысудзіўшы большасць 

сваіх канкурэнтаў да шматгадовых 
турэмных тэрмінаў. Злучаныя Штаты 
і Еўрапейскі Саюз адказалі ва ўнісон 
санкцыямі супраць некаторых 
службовых асоб і прадпрыемстваў і 
запатрабавалі неадкладнага вызва-
лення 40 палітычных зняволеных, 
але многія да гэтага часу знаходзяц-
ца ў турме.

Замест таго, каб правесці не-
абходныя рэформы, калі ў яго яшчэ 
быў час, Лукашэнка паспрабаваў 
сабраць грошай там, дзе ён можа. 
Міжнародныя валютныя рэзервы 
ў гэтым годзе вагаліся паміж $ 3 
млрд і $ 4 млрд, у той час як краіна 
мае патрэбу больш чым 6 мільярдах 
даляраў толькі ў гэтым годзе. Няглед-
зячы на некаторыя расплывістыя 
заявы ад Еўрапейскага саюза і 
МВФ, аб заходнім фінансаванні не 
можа быць і гаворкі. Тое ж самае 
адносіцца і да рынку. Да вясны 2011 
года фінансавы крызіс у Беларусь 
выйшаў з-пад кантролю, узмацніўшы 
пратэстныя настроі.

Адна з праблем Лукашэнка скла-
даецца ў тым, што ў яго няма сяброў. 
Варта прызнаць, што Кітай падаў 
крэдыт у $ 1 млрд юаняў, а Іран - у 
400 мільёнаў даляраў, але гэтага не-
дастаткова. Хоць Крэмль моцна не 
любіць Лукашэнку, ён зацікаўлены 
ў палітычнай стабільнасці на сваіх 
задворках. Расея патрабуе правяд-
зення прыкладна такіх жа рэформаў 
як і МВФ: плаванне абменнага кур-
су, лібералізацыі цэн, больш жор-
сткай грашова-крэдытнай палітыкі 
і, асабліва, істотнай прыватызацыі, 
якая пойдзе на карысць перш за 
ўсё расійскім прадпрыемствам. У 
Лукашэнкі няма іншага выйсця, акра-
мя як прыняць умовы расійскага 
боку. Урад Расеі неахвотна вылучае 
па 1 млрд. у год на працягу трох 
гадоў з Еўразійскай антыкрызіснага 
фонду, які ў асноўным, фінансуецца 
Расеяй, у абмен на дэвальвацыю і 
прыватызацыю прадпрыемстваў на 
агульную суму $ 7,5 млрд. на пра-
цягу трох гадоў. Але гэтых сум да-
статкова каб пакрыць толькі палову 
патрэбнасці Беларусі ў фінансаванні.

Таму 24 мая Беларусь дэваль-
вавала валюту на 56 адсоткаў, але 
Лукашэнка не дазволіў валюце пла-
ваць. У выніку краіна апынулася ў 
горшым з усіх магчымых сітуацый, 
як і Савецкі Саюз у 1991 годзе, калі 
ў дэфіцыце можа апынуцца любы 
тавар. Беларусы абнаявілі свае 
зберажэнні, каб купіць любыя да-
ступныя тавары ці валюту. Свабод-
ныя цэны растуць уверх, у той час 

як у дэфіцыце апыняюцца тавары з 
рэгуляванымі коштамі, якія белару-
сы купляюць і вывозяць на продаж у 
суседнія краіны.

Лукашэнка выказаў над-
зею, што МВФ зноў возьме яго 
на парукі. У студзені 2009 года, 
МВФ ужо паспрабаваў дапамаг-
чы, заключыўшы пагадненне аб 
выдзяленні крэдыту ў $ 3,6 млрд., 
які скончыўся ў сакавіку 2010 года, 
але Беларусь так і не правяла абя-
цаных рынкавых рэформаў. Зараз 
прэзідэнт папрасіў у МВФ ужо не $ 
3,5, а $ 8 млрд, але місія МВФ адмовіла 
з нечакана жорсткай фармулёўкай, 
што перш чым весці якія-небудзь 
перамовы аб фінансаванні «улады 
павінны будуць прадэманстраваць 
выразныя абавязацельствы, у тым 
ліку і на самым высокім узроўні, 
у пытанні стабілізацыі эканомікі 
і правядзення рэформы, і адлю-
струе гэтыя абавязацельствы ў сваіх 
канкрэтных дзеяннях ». Але МВФ 
павінен быў адмовіць і з-за заходніх 
санкцый, і з-за кепскага паслужнога 
спісу Лукашэнкі.

Апошняй надзеяй на выжыван-
не ў Лукашэнкі застаецца продаж 
«фамільнага срэбра», некалькіх 
каштоўных буйных дзяржаўных 
карпарацый: калійнай кампаніі 
Беларуськалій, кампаніі Белтран-
сгаз, мабільнай тэлефоннай кампаніі 
МТС Беларусь, МАЗа, і Мазырскага 
НПЗ. Расія і кітайскія кампаніі былі 
гатовыя набыць іх, але гэтыя здзелкі 
стануць не больш чым распродажам 
пасля пажару, калі кампаніі сыдуць 
за бясцэнак і толькі падоўжаць па-
куты беларусаў. У разгар нястрым-
нага фінансавага крызісу ўсё здзелкі 
па куплі буйных прадпрыемстваў 
як правіла прытарможваюць або 
зусім спыняюцца. Больш таго, Злу-
чаныя Штаты і Еўрапейскі Саюз ужо 
ўвялі санкцыі супраць некаторых 
кампаній, і Злучаныя Штаты могуць 
лёгка блакаваць гэтыя продажы праз 
эмбарга, што і запатрабавалі шэсць 
відных амерыканскіх сенатараў.

Да сённяшняга дня Лукашэнка 
быў вядомы як непрадказальны, але 
вельмі падкаваны ў палітыцы так-
тык, але яго эканамічная безгаспа-
дарчасць у рэшце рэшт давяла гэту 
эканоміку савецкага толку да жалас-
нага стану. У цяперашні час, дэфолт 
Беларусі з‘яўляецца непазбежным, 
і можа быць справакаваны любым 
наступным значным пагашэннем 
запазычанасці.

Пераклад з ангельскай - сайт 
charter97.org 

3 СТАР. Поклiч Волi

КІРАЎНІК БЕЛАРУСІ АЛЯКСАНДАР ЛУКАШЭНКА СУСТРЭЎСЯ ЗЬ СЯБРАМІ САЮЗУ ПІСЬМЕНЬНІКАЎ БЕЛАРУСІ, ЯКІ ЎЗНАЧАЛЬВАЕ МІКАЛАЙ ЧАРГІНЕЦ. ЯК 
АЦЭНЬВАЮЦЬ ТЭМЫ І ВЫНІКІ СУСТРЭЧЫ ПРАДСТАЎНІКІ НЕЗАЛЕЖНАГА САЮЗУ БЕЛАРУСКІХ ПІСЬМЕНЬНІКАЎ?

НЯКЛЯЕЎ ПРА ЛУКАШЭНКУ 

КРЭДЫТУ БЕЛАРУСЬ 
ПАКУЛЬ НЕ АТРЫМАЕ

ДЭФОЛТ БЕЛАРУСІ НЕПАЗБЕЖНЫ

Падчас сустрэчы Аляксан-
дар Лукашэнка заклікаў 
сяброў праўладнага 

пісьменьніцкага саюзу «сьмела па-
дымаць у сваіх кнігах сацыяльныя, 
сьветапоглядныя і маральныя пра-
блемы сучаснасьці. Але не апускац-
ца да вульгарнасьці, ачарненьня і 
пошласьці». І патлумачыў, што СПБ 
і быў створаны таму, што «Адда-
ваць культуру на ганьбаваньне 
адшчапенцам было нельга». Што 
«Саюз беларускiх пiсьменьнiкаў», 
у які ўваходзяць такія вядомыя 
беларускія паэты і празаікі, як Ры-
гор Барадулін, Генадзь Бураўкін, 
Уладзімер Арлоў і многія іншыя, — 

гэты саюз «заграз у нацыяналізьме 
і палітычных інтрыгах», а самі так 
званыя «сьвядомыя пiсьменьнiкi» 
«разьмянялі талент на замежныя 
гранты, у сваіх опусах паліваюць 
брудам нашу краіну, абражаюць 
уласны народ і падбухторваюць 
моладзь да бессэнсоўных бунтаў». 

Тэмы і зьмест размовы 
кіраўніка краіны і праўладнага 
пісьменьніцкага саюзу камэн-
туе палітык і паэт, сябра Саюзу 
беларускіх пісьменьнікаў Уладзімер 
Някляеў:  «Той, хто лічыць сябе 
прэзыдэнтам, сустрэўся з тымі, хто 
лічыць сябе пісьменьнікамі. Насам-
рэч ні ў першым, ні ў другім выпад-

ку гэта не адпавядае рэчаіснасьці. 
І рэальныя праблемы на гэткай су-
стрэчы абмяркоўвацца не маглі. Рэ-
альныя праблемы — гэта, найперш, 
стан беларускай мовы і наўпрост з 
гэтым зьвязаная праблема — са-
мой літаратуры.

Я напісаў кшталту ліста да 
вось гэтага праўладнага Саюзу 
пісьменьнікаў Беларусі, які забраў 
гістарычную назву найстарэйшай 
пісьменьніцкай арганізацыі, каб 
яны ўзважылі тое, што насамрэч 
адбываецца ў краіне. Яны дэкля-
руюць нейкія рэчы патрыятычна-
га кшталту, грамадзянскага палу, 
а насамрэч ёсьць тое, што ёсьць 

— катастрафічны стан беларускай 
мовы. І пры ўсім тым, што яны дэ-
кляруюць, іх не чытаюць не таму, 
што яны мала друкуюць кніг, а таму, 
што іх няма каму чытаць. Што сёнь-
ня нельга набраць нават адной 
беларускамоўнай першай клясы, 
як тое было ў Горадні. Вось дзе пра-
блема.

З гэтай праблемы і пачала-
ся гаворка ў тыя „ліхія 90-я“, пра 
якія згадвае Лукашэнка, і чаму 
мы не паразумеліся. Ён тады 
запрашаў Раду Саюзу беларускіх 
пісьменьнікаў, каб мы пайшлі да 
яго ў ідэалягічную абслугу, каб мы 
абслугоўвалі ідэалягічны праект 

„адзіная дзяржава Беларусь-Ра-
сея“. Гэтага не магло быць, і праз 
гэта ўзьнік канфлікт, праз гэта Лу-
кашэнка і стварыў „правільны“ 
пісьменьніцкі саюз. Саюз, які ў сёнь-
няшняй сытуацыі — катастрафічнай 
для беларускай нацыі — прымае 
дакумэнт, што ўхваляе „мудрую“ 
палітыку гэтага чалавека, які назы-
вае сябе беларускім прэзыдэнтам. 
І які адначасна заяўляе, што на бе-
ларускай мове нельга напісаць не-
шта значнае, вартае і вялікае. Дык 
пра што можна размаўляць з такім 
чалавекам? Вось там ніякай гаворкі 
і не было». 

Галіна Абакунчык.

НАША ЎЛАДА

СВЕТ ПРА БЕЛАРУСЬ
ВАЛЮТНЫ КРЫЗІС

Беларускія ўлады 
павінны пацвердзіць 
і прадэманстраваць 

прыхільнасць эканамічным 
рэформам для атрымання крэ-
дыту Міжнароднага валютнага 
фонду, акрамя таго, ім неабход-
на звярнуць увагу на высокую 
інфляцыю, заявіў кіраўнік місіі 
МВФ у Беларусі Крыс Джарвіс 
на прэс-канферэнцыі ў Мінску.

«Перш чым можна будзе 
прыступіць да перамоваў аб 
новай праграме, спатрэбіцца 
пацвердзіць намер рэформаў, 
а таксама пацвердзіць гэтыя 
намеры сваімі дзеяннямі», - 
сказаў Джарвіс. Ён удакладніў, 
што ў ходзе работы місіі пы-
танне крэдытавання Беларусі 
абмяркоўвалася з кіраўніцтвам 
рэспублікі. Па яго словах, 
МВФ настойліва рэкамендуе 
Беларусі панізіць інфляцыю. 
«Прысутнічае настойлівая не-
абходнасць панізіць інфляцыю, 
якая зніжае жыццёвы ўзровень 
і вядзе да росту інфляцыйных 
чаканняў», - сказаў Джарвіс.

Як заявіў на мінулым тыдні 
прэм‘ер-міністр Беларусі 
Міхаіл Мясніковіч на сустрэчы 
з Джарвісам, урад спадзяецца 
атрымаць ад Міжнароднага ва-
лютнага фонду крэдыт у памеры 
ад 3 да 7 мільярдаў даляраў.

Па дадзеных прэс-службы, 
эксперты МВФ станоўча 
ацанілі крокі ўрада і Нацбанка 
Беларусі па выхаду на адзіны 
раўнаважны курс беларускага 
рубля.

Існуючая дэвальвацыя 
дазволіла скараціць дэфіцыт 
рахунку бягучых аперацый, ад-
нак дадзенае дасягненне можа 
быць згублена пад уздзеяннем 
высокай інфляцыі, калі яна за-
хаваецца. Для дасягнення знеш-
няй ўстойлівасці і ўнутранай 
стабільнасці важна, каб урад 
і Нацбанк Беларусі распачалі 
ў цяперашні час дзеяння па 
скарачэнні інфляцыі.

Як адзначыў Крыс 
Джарвіс, палітыка ўладаў па 
стрымліванні крызісу арыен-
тавана ў правільным кірунку. 
Пасля адкрыцця другой сесіі на 
валютным рынку ў верасні быў 
палегчаны доступ да замежнай 
валюце.

«Аднак неабходна неадклад-

на рэалізаваць шэраг сур‘ёзных 
дадатковых крокаў, - заявіў 
Джарвіс. - Мы рэкамендуем 
ураду да канца 2012 года пра-
цягваць прымаць усе магчы-
мыя меры для стрымлівання 
расходаў і» замарожвання «крэ-
дытавання ў рамках дзяржпра-
грам, якое прывяло да празмер-
нага росту крэдыту і інфляцыі. 
Нацыянальнаму банку варта 
далей і хутчэй павышаць пра-
цэнтныя стаўкі да узроўняў, 
якія перавышаюць далей-
шы ўзровень інфляцыі, каб 
насельніцтва было ўпэўнена 
ў тым, што іх зберажэнні пры-
нясуць станоўчыя даходы. 
Стрымліванне росту зарплаты 
таксама мае крытычнае зна-
чэнне. У цяперашні час шырока 
прызнаецца, што павышэнне 
заработнай платы ў лістападзе 
2010 спрыяла ўзнікненню 
крызісу ў сакавіку 2011 года. У 
сувязі з гэтым мы рэкамендуем 
ўстрымацца ад далейшага павы-
шэння тарыфнай стаўкі першага 
разраду работнікаў бюджэтнай 
сферы і дзяржпрадпрыемстваў 
«.

Пры гэтым Крыс Джарвіс 
падкрэсліў, што Беларусі для 
актыўнага і доўгатэрміновага 
эканамічнага росту патрэбныя 
глыбокія структурныя рэфор-
мы.

Гаворачы аб магчымым 
прадастаўленні Беларусі крэ-
дыту МВФ, Крыс Джарвіс 
паведаміў, што ў ходзе ра-
боты цяперашняй місіі сума 
крэдыту не абмяркоўвалася. 
Агучаныя раней сумы (ад 3 
да 7 мільярдаў даляраў) - гэта 
ацэнка беларускіх патрэбаў 
урадам краіны. Вызначэнне ж 
канкрэтнай сумы новай прагра-
мы крэдытнага супрацоўніцтва 
МВФ і Беларусі можа адбыцца 
«ў рамках наступнай місіі, калі 
яна адбудзецца», заявіў Крыс 
Джарвіс. Зараз жа МВФ, па сло-
вах Джарвіса, чакае ад бела-
рускага ўрада і Нацбанка кан-
крэтных дзеянняў, накіраваных 
на ўзмацненне жорсткасці 
эканамічнай палітыкі ў Беларусі 
ў 2011 годзе, а таксама планаў 
эканамічнага развіцця ў 2012 
годзе, якія будуць падтрыманы 
прэзідэнтам.

Сяргей Лунін.

МІСІЯ МІЖНАРОДНАГА ВАЛЮТНАГА ФОНДУ, ЯКІЯ 
СКОНЧЫЛІ ПРАЦУ Ў БЕЛАРУСІ, ПРАДСТАВІЛА СВАЕ ВЫ-
СНОВЫ АБ БЯГУЧАЙ ЭКАНАМІЧНАЙ СІТУАЦЫІ Ў КРАІНЕ. 

ЛУКАШЭНКА ПЕРАЖЫВАЕ СВОЙ САМЫ СУР‘ЁЗНЫ КРЫЗІС ЗА 17 ГАДОЎ ЗНАХОДЖАН-
НЯ ВА ЎЛАДЗЕ.

АБ ГЭТЫМ ПІША СТАРШЫ НАВУКОВЫ СУПРАЦОЎНІК ІНСТЫТУТА СУСВЕТНАЙ 
ЭКАНОМІКІ АНДЭРС АСЛУНД.

№13, КАСТРЫЧНІК 2011 ГОДА



№13, КАСТРЫЧНІК 2011 ГОДА                                              4 СТАР.Поклiч Волi

Заснавальнік і рэдактар: 
Сяржук Салодкі

Адрас рэдакцыі: г.Віцебск, 
3-я Мопраўская, д. 14,  
тэл. 26-42-02, маб. +375299410197

Наклад: 290 асобнікаў. 
Выдаецца пры падтрымцы сяброў. 
Распаўсюджваецца бясплатна.

Лідэр “Маладога Фронту” Зміцер Дашкевіч

РАБОЧЫЯ-КАМУНАЛЬНІКІ БАРЫСАВА ПРАВЯЛІ ДВУХДЗЁННЫ СТРАЙК. ЯНЫ 
АДМОВІЛІСЯ ВЫВОЗІЦЬ СЬМЕЦЬЦЕ СА 100-ТЫСЯЧНАГА ГОРАДУ, ПАТРАБУЮЧЫ 
ПАДВЫШЭНЬНЯ ЗАРОБКАЎ. СЁНЬНЯ АДМІНІСТРАЦЫЯ БАРЫСАЎСКАГА ЎНІТАРНАГА 
ПРАДПРЫЕМСТВА «ЖЫЛЬЛЁ» І ГАРАДЗКІЯ ЎЛАДЫ ПАЙШЛІ НАСУСТРАЧ ІХ 
ПАТРАБАВАНЬНЯМ.

БАРЫСАЎСКІЯ СТРАЙКОЎЦЫ 
ДАМАГЛІСЯ ПАДВЫШЭНЬНЯ ЗАРОБКУ 

Каля тысячы працаўнікоў Барысаўскага УП 
«Жыльлё» ў панядзелак і аўторак адмовіліся 
ад працы. У горадзе пачало зьбірацца ня-
вывезенае сьмецьце. Страйк рабочых 
спэцаўтагаспадаркі падтрымалі працаўнікі 
Зелянбуду і Гарсьвятла. Патрабаваньні 
працоўнага калектыву да адміністрацыі: узь-
няць заробак на 30 адсоткаў, штомесячна 
індэксаваць заработную плату.

Як сьведчылі страйкоўцы, заробак у іх не 
падвышаўся каля году, нягледзячы на высокую 
інфляцыю. Цяпер вадзіцелі сьмецьцявозаў 
атрымліваюць крыху больш за мільён рублёў.

«Мы зусім мала атрымліваем. Па 600 тысяч, 
задушылі нас зусім. Такі заробак у тых, хто 
мётламі падмятае… А калі што, дык пагроза: 
звольню, звольню».

Рабочыя заяўляюць, што заробак трэба пад-
вышаць нават не на 30 працэнтаў, а разы ў тры:

«У мяне мільён 200 тысяч, а калі бяз працы 
ў выходныя, то будзе 700 тысяч. А крэдыт у 
каго ёсьць, зараз жа даляр падняўся, працэн-
ты трэба выплачваць. 3–4 мільёны трэба, каб 
плацілі…»

«Лукашэнка сказаў, што заробак будзе 
500 даляраў, а пазьней будуць людзі па 700 
атрымліваць. А цяпер ніхто не атрымлівае ні 
700, ні 500».

У панядзелак і аўторак адміністрацыя прад-
прыемства спрабавала пераканаць рабочых 
вярнуцца да працы. Галоўным яе аргумэн-
там быў загад аб падвышэньні заробку на 20 
працэнтаў, падпісаны заднім чыслом. Пры 
гэтым пратэст рабочых адміністрацыя ня 
хоча прызнаваць страйкам, прафсаюз гэтую 
акцыю не падтрымаў. Гаворыць прадстаўнік 
адміністрацыі Мікалай Кацуба: «Гэта ня страйк, 

у працоўнай абстаноўцы вырашалася пытань-
не ўзьняцьця заробку. Вось і ўсё. Я, шчыра 
кажучы, проста стаміўся. Я сам атрымліваю 
1 мільён 447 тысяч. А людзі атрымліваюць ад 
900 тысяч да мільёна трыста. За што ўзьняць, у 
нас пакуль няма».

Рабочыя паверылі ўладам і прыступілі да 
працы. Гаворыць адзін з вадзіцеляў Казімір 
Зіноўевіч: «Сёньняшнім пакуль часткова за-
даволеныя, пакуль паабяцалі, што ўсё, відаць, 
будзе добра. А як будзе далей — ня ведаю. За-
рабляю я 1 мільён 200 тысяч, абяцалі дабавіць 
20 працэнтаў. У нас зь лістапада мінулага году 
заробак не падвышаўся. Ніякай індэксацыі не 
было. Наадварот, заробак паніжаецца».

Апазыцыйны актывіст з Барысава Міхаіл 
Васільеў быў сьведкам страйку і перамоваў 
рабочых з адміністрацыяй і гарадзкімі ўладамі:

«Людзі самаарганізаваліся і вырашылі да-
магацца выкананьня сваіх правоў. Не было ў 
іх ніякіх яўных завадатараў. Маса людзей не-
задаволеная, з гэтым цяжка змагацца. Вось 
яна і пераліваецца цераз край — незадаволе-
насьць людзей. Канечне, гэта толькі пачатак 
— народ падыходзіць да жабраацтва».

На размову з рабочымі прыйшлі чыноўнікі з 
гарвыканкаму і міліцыя. Апошняя затрымала 
барысаўскага журналіста Аляксандра Зянь-
кова, які здымаў падзеі на відэа, у пастарунку 
яму сьцерлі частку запісу. Прычыны затры-
маньня тлумачыць сам Аляксандар:

«Улады ня хочуць, каб іншыя пабачылі, што 
тут адбыўся страйк і людзям падвысілі заробкі, 
бо страйкі пойдуць па ўсёй краіне. Яны гэтага 
баяцца». 

Валер Каліноўскі.

БАРАЦЬБА ПРАЦОЎНЫХ НАША САЛІДАРНАСЦЬ

Алесь Бяляцкі 
знаходзіцца пад следствам:
220030, г.Мінск, вул. Валадарскага, 2 СІЗА-1
Крымінальная справа аб масавых беспа-

радках
АСУДЖАНЫЯ ЗА ПАДЗЕІ 19 СЬНЕЖНЯ
Адбываюць пакаранне: 
Андрэй Саннікаў 
213800, Магілёўская вобл., г. Бабруйск, вул. 

Сікорскага, 1 
Зміцер Бандарэнка 
213105 г.Магілёў, Слаўгарадская шаша, п /а 

Вейна
папраўчая калонія № 15 
Эдуард Лобаў 
225295 Брэсцкая вобл., г. Івацэвічы, «Воўчыя 

норы», а / с 20
папраўчая калонія № 22
Мікола Статкевіч 
213004 Магілёўская вобл., г. Шклоў
выпраўленчая калонія № 17
Зміцер Дашкевіч
211791, Віцебская вобл., г.Глыбокае, вул. Са-

вецкая, 205
папраўчая калонія № 13
Павал Севярынец 
225143, Брэсцкая вобл., Пружанскі р-н, в. 

Куплін, ПУАТ-7

АСУДЖАНЫЯ ПА «СПРАВЕ АНАРХІСТАЎ»
Мікалай Дзядок 
213105 г. Магілёў, Слаўгарадская шаша, п/а 

Вейна
папраўчая калонія № 15
Аляксандр Францкевіч 
225295 Брэсцкая вобл., г. Івацэвічы, «Воўчыя 

норы», а / я 20
папраўчая калонія № 22
Ігар Аліневіч 
211440 Віцебская вобл., г. Наваполацк, вул. 

Тэхнічная, 8
папраўчая калонія № 10
АСУДЖАНЫЯ ЗА НАПАД НА БАБРУЙСКАЕ КДБ: 
Яўген Васьковіч 
213105 г. Магілёў, Слаўгарадская шаша, п/а 

Вейна
папраўчая калонія № 15
Пракапенка Арцём 
213004, Магілёўская вобл., г.Шклоў, ПК-17, 

атрад №15
Сырамолатаў Павал 
213030, г. Магілёў, Слаўгарадзкая шаша, 3 км, 

ПК №19
ТАКСАМА 
Аўтуховіч Мікалай 
225293, Брэсцкая вобласць, г. Івацэвічы-3, ПК-

5, атрад 13 

ПРАЯВІ 
САЛІДАРНАСЦЬ! 
НАПІШЫ ЛІСТ 
ПАДТРЫМКІ 
ПАЛІТЫЧНЫМ 
ВЯЗНЯМ

“РЭЖЫМ ЗАБАРАНЯЕ 
ПАЛІТВЯЗЬНЯМ 
ЭЛЕМЭНТАРНЫЯ РЭЧЫ” 

Як адзначаецца ў заяве арганізацыі, 
у дачыненьні да Андрэя Саньнікава і 
Зьмітра Дашкевіча ў вязьніцах ужываюц-
ца карныя захады, псыхалягічны ціск ды 
пагрозы гвалту. У гэтай сувязі Libereco 
заклікае беларускія ўлады тэрмінова 
гарантаваць фізычную бясьпеку і 
псыхічнае здароўе гэтым ды ўсім іншым 
зьняволеным.

Праваабаронцы таксама зьвяртаюць 
увагу на лёс прадпрымальніка Мікалая 
Аўтуховіча, які ў траўні 2010 году быў 
асуджаны на пяць гадоў з палітычных 
прычынаў, а таксама на лёс кіраўніка 
цэнтру «Вясна» Алеся Бяляцкага, яко-
му пагражае сем гадоў турмы, сытуа-
цыю вакол трох палітвязьняў — Ігара 
Аліневіча, Мікалая Дзядка, Аляксандра 
Францкевіча.

Да закліку Libereco неадкладна 
вызваліць беларускіх палітзьняволеных 
далучыліся таксама вядомыя нямецкія 
і швайцарскія парлямэнтары: Філіп 
Miсфэльдэр, Жан-Франсуа Штаерт, Бэр-
бель Кофлер, Франц Цёнэс, Ангеліка 
Граф. Раней гэтыя палітыкі падтрымалі 
ініцыяваную праваабаронцамі кампанію 
«Шэфства над палітвязьнямі», мэта якой 

— забясьпечыць кожнаму палітвязьню ў 
Беларусі і яго сям’і маральную ды матэ-
рыяльную падтрымку з боку эўрапейскіх 
палітыкаў.

У прыватнасьці, дэпутат Бундэста-
гу і апякун Зьмітра Дашкевіча Філіп 
Місфэльдэр, спасылаючыся на даклад-
ныя крыніцы, заявіў, што «сытуацыя, 
у якой апынуўся яго «падшэфны», — 
жахлівая».

Паводле словаў нямецкага палітыка, 
палітвязьню забараняюць элемэнтар-
ныя рэчы, якія абавязковыя для больш-
менш нармальнага ўтрыманьня ў тур-
ме. Гэта шпацыр на сьвежым паветры, 
перапіска, чытаньне прэсы, атрыманьне 
харчоў.

«Такі рэжым супярэчыць агульна-
прынятым прынцыпам цывілізаваных 
нацый. Ён накіраваны на тое, каб толькі 
зламаць людзей і ў канчатковым рахун-
ку зьнішчыць фізычна і духоўна», заявіў 
Місфэльдэр. Палітык запатрабаваў ад 
беларускіх уладаў неадкладна вызваліць 
ягонага падапечнага і паведаміць, якім 
чынам ён змог бы скантактавацца з 
Дашкевічам. 

Радыё Свабода.

НЯМЕЦКА-ШВАЙЦАРСКАЯ НЯЎРАДАВАЯ ПРАВААБАРОНЧАЯ АРГАНІЗАЦЫЯ LI-
BERECO — PARTNERSHIP FOR HUMAN RIGHTS ЗЬ ВЯЛІКАЙ ЗАКЛАПОЧАНАСЬЦЮ 
СОЧЫЦЬ ЗА ЛЁСАМ БЕЛАРУСКІХ ПАЛІТВЯЗЬНЯЎ АНДРЭЯ САНЬНІКАВА, 
МІКОЛЫ СТАТКЕВІЧА, ЗЬМІТРА БАНДАРЭНКІ, ЗЬМІТРА ДАШКЕВІЧА, ЭДУАРДА 
ЛОБАВА, ПАЎЛА СЕВЯРЫНЦА.

НАША САЛІДАРНАСЦЬ

Пляма
Як пра нас магла забыцца
Міжнародная гурма?
Беларусі нашай быццам
І на глобусе няма.
Там, дзе мы, — нібыта гола, 
Ці пустыня акурат.
Ды затое ёсць Ангола,
І Бурундзі ёсць, і Чад.
Не шыкоўнае, вядома,
Але там жыццё ідзе.
Там улада пакрыёма
Нешта робіць для людзей.
Хай там кожны голы-босы,
А ў сухмень бывае мор,
Ды збіраюць там какосы
І бананы з даўніх пор.

Там вядзецца бізнес нейкі,
Экспарт-імпарт існуе.
Пэўна ж, маюць не «капейкі»
Там за «фінікі» свае.
І пакуль што хай Бурундзі
Тога рэйтынгу ў хвасце,
Ды ўсё лепей жыцьмуць 

людзі,
З часам рэйтынг падрасце.
І ўсё меней будзе скрухі
У Бурундзі што ні год,
Бо інвестары, як мухі,
Паляцяць туды на «мёд».
Дык чаму краіна наша
Ў канкурэнтнай барацьбе,
Мовіць так, каля парашы

Месца выбрала сабе?
І чаму к нам дабрадзеі
З-за кардону не прыйшлі?
Бо нямашка ў іх надзеі
На «драўляныя» рублі.
Сумняваецца інвестар:
Зарабіўшы тут мільён,
Гэтых «зайчыкаў» заместа
Мецьме пяць даляраў ён.
І пакуль ляцім мы ў яму,
Выжываючы ледзь-ледзь,
Там, дзе нам жывецца,
Пляму
Бізнес-глобус будзе мець.

Алесь Няўвесь.

ВЕРШАВАНЫ ФЕЛЬЕТОН

Сусветны эканамічны форум апублікаваў 
«Глабальны рэйтынг канкурэнтаздольнасці» на 
2011—2012 гады. У спісе 142 краіны, узначальвае 
яго Швейцарыя. Апошнія месцы занялі Чад, Гаіці, 
Бурундзі, Ангола. Беларусі ў гэтым спісе ўвогуле 
няма...


